
MILLIY SOLIQ 
TO‘LOVCHILAR FAOLIYATINI 
RAG‘BATLANTIRISHDA 
IKKI YOQLAMA SOLIQQA 
TORTISHNI BARTARAF 
ETISH MEXANIZMLARINI 
TAKOMILLASHTIRISH 
MASALALARI
Rajapov Shuxrat Zaripbaevich
I.f.f.d. (PhD), Toshkent davlat iqtisodiyot universiteti, mustaqil izlanuvchi

Annotatsiуa: Mazkur maqolada jahon tajribasi bo‘yicha ikkiyoqlama soliq shartnomalarining birlamchi va asosiy vazifasi 
ikkiyoqlama soliqqa tortish muammosini bartaraf etish va shu tariqa transchegaraviy kapital va savdo harakatlarini yengil-
lashtirish bo‘yicha ilmiy taklif va tavsiyalar ishlab chiqilgan.

Kalit so‘zlar: rezidenti, norezident, ikki yoqlama soliqqa tortish, offshor, daromad manbai, soliq ma’muryatchiligi, soliq 
hisoboti, an’anaviy reja, xalqaro soliqqa tortish, global daromad, mulkiy soliqlar.
Abstraсt: In this article, based on the world experience, the primary and main task of bilateral tax treaties is to eliminate 
the problem of double taxation and thus to facilitate cross-border capital and trade movements.

Keу words: resident, non-resident, double taxation, offshore, source of income, tax administration, tax reporting, tradi-
tional plan, international taxation, global income, property taxes.
Аннотация: В данной статье, исходя из мирового опыта, основной и основной задачей двусторонних налоговых 
соглашений является устранение проблемы двойного налогообложения и тем самым облегчение трансгранич-
ного перемещения капитала и торговли.

Ключевые слова: резидент, нерезидент, двойное налогообложение, оффшор, источник дохода, налоговое адми-
нистрирование, налоговая отчетность, традиционный план, международное налогообложение, глобальный доход, 
налоги на имущество.

K I R I S H
Jahon iqtisodiyotida ro‘y berayotgan globallashuv jarayoni mamlakatlar tomonidan ikkiyoqlama soliqqa 

tortishni bartaraf etishga doir xalqaro tashkilotlarning me’yorlaridan kengroq foydalanishni taqozo etmoqda. 
Buni iqtisodiy hamkorlik va taraqqiyot tashkilotiga a’zo davlatlar, shuningdek, “soliq masalalari bo‘yicha o‘zaro 
ko‘ptomonlama ma’muriy yordam to‘g‘risidagi Konvensiyalar ishtirokchisi bo‘lgan 120 tadan ortiq mamlakat va 
yuridiksiyalarning, ikkiyoqlama soliqqa tortishni bartaraf etishni oldini olish bo‘yicha soliqqa oid kelishuvlarida 
ko‘rish mumkin.

Dunyoning turli davlatlar rezidentlariga soliq solishda ikkiyoqlama soliq solishning oldini olish bo‘yicha dav-
latlararo hamkorlikni kuchaytirishga alohida ahamiyat berilmoqda. Norezident yuridik shaxslar faoliyatiga soliq 
solish mexanizmlarini soddalashtirgan holda ular tomonidan soliqlar va boshqa majburiy to‘lovlarni to‘lashdan 
bo‘yin tovlash yoki olingan foydani soliq solishdan olib chiqib ketishga qarshi ta’sirchan vositalarni qo‘llash 
bo‘yicha xalqaro standartlarni milliy qonunchilikka implementatsiya qilish bilan bog‘liq masalalarni huquqiy tar-
tibga solish muhim ahamiyat kasb etib bormoqda.

M A V Z U G A  O I D  A D A B I Y O T L A R  T A H L I L I
Milliy soliq to‘lovchilar faoliyatini rag‘batlantirishda ikki yoqlama soliqqa tortishni bartaraf etish mexanizm-

larini takomillashtirish mavzusiga oid qisqacha adabiyotlar sharhini keltiramiz.

SN.A.Solovyova ushbu soliq to‘lovchining ikki (yoki undan ortiq) hududlarda xuddi shu obyektga nisbatan 

xuddi shu davrlar uchun taqqoslanadigan soliqqa tortish deb baholadi [1].
V.V.Semenixin IHTT tomonidan taklif qilingan ta’riflarni tahlil qilgan holda buni umumiy qabul qilingan tus-

huncha sifatida qabul qiladi ya’ni “Ikki yoqlama soliq solish - bu bir mamlakatning o‘zida bir xil daromadga yoki 
turli soliqlarga bir vaqtning o‘zida soliq solish deb qaraydi [2].

L. V. Polejarovaning pozitsiyasi ham shu nuqtai nazardan kelib chiqadi: “Xalqaro ikki tomonlama soliqqa 
tortish - bu ikki (yoki undan ko‘p) hududlarda bir soliq to‘lovchidan xuddi shu obyektga va o‘sha davrlarga nis-
batan taqqoslanadigan soliqlarni yig‘ishdan iborat”deb takidlagan [3].

Rossiyalik olim A.I.Pogorleskiy quyidagi to‘rt maqsadga erishishga harakat qilishi lozimligini o‘zining “Mej-
dunarodnoe nalogooblojeniie” ya’ni “Xalqaro soliqqa tortish” darsligida keltirib o‘tgan [4].

O‘zbekiston Respublikasining xorijiy mamlakatlar bilan soliq sohasidagi hamkorligi bo‘yicha, O‘zbekiston 
xalqaro huquqning teng huquqli subyekti sifatida dunyoning boshqa mamlakatlari bilan soliqqa tortish sohasi-
dagi shartnomaviy-huquqiy bazani mustahkamlash bo‘yicha soliq siyosatini ildamlik bilan yuritmoqda. 1993-
yildan boshlab O‘zbekiston Respublikasi Davlat soliq qo‘mitasi soliqqa tortish sohasida yaqin va uzoq xorijdagi 
mamlakatlar bilan xalqaro shartnomalar tizimini shakllantirish bo‘yicha ishlar olib bormoqda. Bugungi kunda 
dunyoning turli mamlakatlari bilan 52 ta ikki tomonlama shartnomalar imzolangan keltirib o‘tgan [5].

Xitoy Xalq Respublikasi soliq qonunchiligida mamlakatda 2 va undan ortiq doimiy muassasa orqali faoliyat 
yuritayotgan norezidentga soliq organlarining roziligi bilan yuridik shaxslardan olinadigan foyda solig‘ini jam-
langan holda to‘lash imkoniyati beriladi [6].

Ikkiyoqlama soliqqa tortish tushunchasiga Iqtisodiy hamkorlik va taraqqiyot tashkilotining (IHTT) lug‘utida 
“ichki” va “xalqaro” ikkiyoqlama soliqqa tortish nuqtai nazardan ta’rif berilgan:

“Ichki” ikkiyoqlama soliqqa tortishda soliqlarni undirish davlatlar o‘zlarining tenglik darajadagi mustaqil soliq 
organlari tomonidan, o‘z vakolatlari doirasida undirilganda yuzaga keladi [7].

T A H L I L  V A  N A T I J A L A R  M U H O K A M A S I
Jahon tajribasi bo‘yicha ikkiyoqlama soliq shartnomalarining birlamchi va asosiy vazifasi ikkiyoqlama 

soliqqa tortish muammosini bartaraf etish va shu tariqa transchegaraviy kapital va savdo harakatlarini yengil-
lashtirish bo‘lib bayon qilinib kelayotgan edi, ammo XX asrning so‘nggi choragida soliqlardan bo‘yin tovlash 
masalasi xalqaro soliq qonunchiligida ko‘riladigan asosiy masalalaridan biri bo‘lib qoldi1.

Agar O‘zbekiston Respublikasida chet el tashkilotining faoliyati doimiy muassasa shakllanishiga olib kela
digan bo‘lsa, bunday xorijiy tashkilot O‘zbekiston tashkilotlari kabi foyda solig‘iga tortiladi.

O‘zbekiston Respublikasida doimiy muassasa orqali olib boriladigan faoliyatidan xorijiy tashkilotning foy-
dasi doimiy muassasa bilan bog‘liq bo‘lgan barcha daromadlar va ushbu doimiy muassasa bilan bog‘liq bo‘lgan 
barcha xarajatlar o‘rtasidagi farq sifatida aniqlanadi:

Dmf = ∑D ds – ∑Dxs, (1)

Bu yerda,
Dmf – doimiy muassasaning foydasi;
∑ Dds – doimiy muassasaning barcha daromadlar summasi;
∑ Dxs – doimiy muassasaning barcha xarajatlar summasi.
Amaldagi qonunlarga muvofiq, O‘zbekiston Respublikasida doimiy muassasa orqali ishlaydigan xorijiy 

tashkilotlarning foydasi to‘g‘ridan-to‘g‘ri usul bilan aniqlanadi. (1-formulaga qarang)
Shunday qilib, qonunchilikda agar doimiy muassasa mustaqil yuridik shaxs bo‘lsa doimiy muassasaga 

tegishli foyda hisoblab chiqish tarzda hisoblanadi. Ushbu usul doimiy korxona mustaqil hisob-kitobni yuritish 
orqali asosli ma’lumotlar yordamida soliq solinadigan foydani hisobini yuritadi.

Doimiy muassasa orqali olingan daromadlarni rentabellik darjasini 25 foizidan kelib chiqib hoh olingan 
daromalarga 0.2 koeffitsiyent qo‘llash hoh ko‘rilgan xarajatlar bo‘yicha 0.25 koeffitsiyent qo‘llagan holda 
hisob-kitobni amalga oshirish mumkin. Bu soliq kodeksida ko‘rsatilmagan. Buni quyidagi formula asosida aks 
ettirishimiz mumkin.

Dmf = Dds × 0,2, (2)
Dmf = Dxs × 0,25, (3)

Bu yerda,
Dmf – doimiy muassasaning foydasi;
Dds – doimiy muassasaning daromadlari;
Dxs – doimiy muassasaning xarajatlar.

1	 International Tax Primer. Second Edition (Arnold and McIntyre, 2002, p. 105)

Tashqi savdo shartnomalari bo‘yicha tovarlarni yetkazib berish bilan bog‘liq bo‘lganda, xususan, xorijiy 
tashkilotning faoliyati bilan uzviyligida hamda doimiy muassasa tan olingan taqdirda daromadlarni bilvosita 
usullar bilan hisoblash zaruriyati paydo bo‘ladi.

Ushbu holatda doimiy vakolatxonaga chet el tashkilotining O‘zbekistondan tashqi savdo shartnomasi 
bo‘yicha tovarlarni sotishdan olgan barcha daromadlari hisobga olinmaydi, chunki tovarlarning o‘zi - shartnoma 
predmeti - doimiy vakolatxona faoliyati natijasida shakllanmagan.

Shunga muvofiq, ushbu daromadlar doimiy muassasaning faoliyati bilan bog‘liq bo‘lgan xorijiy tashkilot
larning soliq majburiyatlarini hisoblashda hisobga olinmaydi.

Tashqi savdo shartnomasi bo‘yicha tovarlarni sotish natijasida doimiy muassasa tomonidan amalga oshiri
ladigan faoliyat uchun olingan yalpi daromaddan ma’lum bir ulushni ajratish kerak, bu faqat marketing, yuklarni 
kuzatib borish va hokazolarga to‘g‘ri keladi.

Agar xorijiy tashkilot doimiy ravishda O‘zbekistonda bunday faoliyatni mustaqil ravishda amalga oshi-
rayotgan bo‘lsa, soliq solinadigan bazani hisoblash bunday faoliyat xarajatlaridan kelib chiqqan holda 25% 
rentabellik darajasi asosida hisoblangan koeffitsiyent yordamida amalga oshirilishi mumkin:

Dmf = Bx × 0,25, (4)

Bu yerda,
Dmf – doimiy muassasaning foydasi;
Bx – O‘zbekistonda faoliyat olib borish uchun bosh ofisning xarajatlari (shu jumladan uchinchi tomonga 

berilgan komissiya);
Bunday faoliyatni amalga oshirishda O‘zbekiston tashqi savdo tashkilotlari tomonidan to‘lanadigan o‘rtacha 

to‘lov miqdoridan foydalangan holda shartnomaning umumiy qiymati asosida shartli ravishda hisoblangan 
daromadlar asosida amalga oshirilishi mumkin. (odatda bu qiymat shartnoma narxining 3-5% ni tashkil qiladi):

Dmf = Dsh × 0,2, 

Dsh = Dq × k, (5)

Bu yerda,
Dmf – soliqqa tortiladigan foyda;
Dsh – shartli ravishda daromad;
Shq – shartnoma umumiy qiymati;
k – 0,03 dan 0,05 gacha bo‘lgan koeffitsiyent.
Xuddi shu tarzda, agar doimiy muassasa o‘zaro aloqador agent sifatida tan olinsa, foyda hisoblash mumkin. 
Shunday qilib, ko‘p hollarda agent sifatida doimiy muassasa tan olinsa, soliq bazasini aniqlashning to‘g‘ri-

dan-to‘g‘ri hisoblash usuli ham obyektiv, ham subyektiv omillar hisoblanib, shu jumladan chet el tashkilotining 
o‘z hisobotlaridan foydani to‘g‘ridan-to‘g‘ri hisoblash uchun zarur bo‘lgan darajada ma’lumot berishga tayyorligi 
va imkoniyati tufayli qabul qilinishi mumkin emas, balki ushbu ma’lumotlarning maxfiyligini saqlash masalalari 
va soliq solinadigan foydani hisoblashning qonuniyligi yuzasidan soliq ma’muriyati va ma’muriy javobgarlikni 
yuklash masalalari muhimdir. Bundan ko‘rinib turibdiki, bunday hollarda, o‘zaro aloqador agentning faoliyati 
bilan bog‘liq bo‘lishi mumkin bo‘lgan foyda qismini, uning faoliyati natijasi sifatida aniqlash uchun shartli hisob
lash usullarini qo‘llash kerak bo‘ladi.

Doimiy muassasaning foydasi daromad va xarajatlar o‘rtasidagi farqdir, shu bilan birga bu daromad yoki 
xarajatlarning amalda qabul qilingan amaliyotga muvofiqligi (yuqorida aytib o‘tilgan xarajatlar va daromadlarni 
taqqoslash imkoniyati yo‘qligi sababli) nafaqat soliq hisobi ma’lumotlaridan, balki ayrim holatlarda ham xorijiy 
tashkilot bosh idorasining tegishli soliq hisobi ko‘rsatkichlarini taqsimlashga asoslangan mutanosib, shartli 
hisob-kitob natijasida aniqlanishi mumkin. 

Amaliyotda qonunda ko‘zda tutilmagan usullarni qo‘llash, chet el tashkilotining soliq majburiyatlarini hisob
lash imkoniyatini ta’minlashga qaratilgan qonun hujjatlaridagi bo‘shliqlarni to‘ldirishga urinishdir. Doimiy foydani 
yoki uning xarajatlarining ma’lum qiymatiga maxsus koeffitsiyentlarni qo‘llagan holda to‘g‘ridan-to‘g‘ri foydani 
hisoblash uchun shartli usullarni joriy qilish, xorijiy tashkilotlarning foyda solig‘ini hisoblashda soliq ma’mu-
riyatchilgini sezilarli darajada yengillashtiradi va hisoblash usullarni o‘rganish natijasida “maxsus tekshirish” 
zaruratini yo‘q qiladi hamda bu yerda xorijiy tashkilotning bosh ofisining ahamiyati yo‘qligi, shartli hisoblashning 
to‘g‘ridan-to‘g‘ri usul bilan aniqlangan natijalarini foydaga yaqinlashtiradi.

Soliq yukini hisoblashda xalqaro ikkiyoqlama soliqqa tortishni bartaraf etish ta’siri bilan va ikkiyoqlama 
soliqqa tortishni bartaraf etish ta’sirisiz ko‘rib chiqish, korxonalarning foydasiga soliq yukini ma’lum foiz punktga 
kamayishi iqtisodiy samara berishini ko‘rishimiz mumkin.

Ushbu soliq yukini hisoblash xorijiy mamlakatlarda qabul qilingan soliq bazasini aniqlash tartibi O‘zbekiston 
Respublikasida qabul qilingan soliq bazasini aniqlash tartibidan biroz farq qiladi degan taxminga asoslanadi.

SΔSYu = SYubetsyu – SYubensyu, (6)

Bu yerda,
ΔSYu– xalqaro ikkiyoqlama soliqqa tortishni bartaraf etish natijasida soliq yukini kamaytirish, foizli punkt-

larda;
SYubetsyu – xalqaro ikkiyoqlama soliqqa tortishni bartaraf etish ta’sirisiz soliq yuki,%;
SYubensyu – xalqaro ikkiyoqlama soliqqa tortishni bartaraf etish natijasida ya’ni ta’sirida soliq yuki,%;

SYubetsyu = 
Soliqchmfs + Soliqdtfs

Dumumiy
 × 100, (7)

Bu yerda,
Soliqchmfs – chet el davlatida O‘zbekiston Respublikasi muassasalari tomonidan to‘langan foyda solig‘i sum-

masi;
Soliqdtfs – O‘zbekiston Respublikasi muassasalari tomonidan O‘zbekistonda butun dunyo bo‘yicha daro-

madlari bo‘yicha to‘langan foyda solig‘i summasi;
Dumumiy – butun dunyo bo‘yicha daromad (yalpi tushum) (mikrodarajada hisoblash uchun) yoki YaIM hajmi 

(mikrodarajada hisoblash uchun);
Chet el soliqlari hisobga olishning eng past chegarasi chet elda to‘langan soliqning maksimal miqdoridan 

oshmagan qismi haqiqiy soliq miqdori deb belgilanadi. Shunday qilib, xalqaro ikkiyoqlama soliqqa tortishni bar-
taraf qilish ta’sirini hisobga olgan holda soliq yuki indikatorining pastki chegarasini quyidagi formula yordamida 
aniqlanishi mumkin.

SYu1bqs’hsyu = 
Soliqchmfs + Soliqdtfs – Soliqchmxts

Dumumiy
 × 100, (8)

Bu yerda,
SYu1bqs’hsyu – xalqaro ikkiyoqlama soliqqa tortishni bekor qilish samarasini hisobga olgan holda soliq yuki-

ning eng kam chegarasi;
Soliqchmxts – haqiqatda O‘zbekistonda hisobga olingan chet el davlat manbalaridan xorijda to‘langan soliq 

summasi;
Mazkur holatdan kelib chiqib formulani (6) formula bilan almashtirilganda, xalqaro ikkiyoqlama soliqqa tor-

tishni bekor qilish ta’siridan soliq yukini kamaytirishning pastki chegarasi quyidagi formula bo‘yicha aniqlanishi 
mumkin.

ΔSYu = 
Soliqchmfs + Soliqdtfs

Dumumiy
 × 100 – 

Soliqchmfs + Soliqdtfs – Soliqchmxts

Dumumiy
 × 100 = 

Soliqchmxts

Dumumiy
 × 100 (9)

Shunday qilib, xalqaro ikkiyoqlama soliqqa tortishning bekor qilinishi natijasida soliq yukini kamaytirishning 
yuqori chegarasi quyidagi formula bo‘yicha aniqlanishi mumkin.

SYu2 = 
Foydachm

Fs
 × 100, (10)

Bu yerda,
ΔSYu2- xalqaro ikkiyoqlama soliqqa tortishni bartaraf qilish ta’sirini hisobga olgan holda soliq yukini kamay-

tirish ko‘rsatkichining yuqori chegarasi;
Foydachm – O‘zbekiston Respublikasi muassasalari tomonidan davlatlardan olingan horijda olingan foyda;
Fs – O‘zbekiston Respublikasida foyda solig‘i stavkasi.
Yuqorida keltirib o‘tilgan bo‘yicha xulosa qiladigan bo‘lsak, xalqaro ikkiyoqlama soliqqa tortishni bartaraf 

qilish natijasida soliq yukining pasayishi ko‘rsatkichi (9) va (10) formulalar bilan belgilangan qiymatlar chega
rasida bo‘lishi mumkin degan xulosaga kelishimiz mumkin.

Shunday qilib, makroiqtisodiy darajadagi takliflarning samaradorligini hisoblash quyidagi statistik ma’lumot
lar mavjud bo‘lganda amalga oshirilishi mumkin, bular:

●	 O‘zbekiston Respublikasida hisobga olish uchun qabul qilingan xorijiy mamlakatlarda to‘langan 
daromad solig‘i summasi;

●	 turli soliq stavkalari bo‘yicha soliq solinadigan daromad turlari nuqtai nazaridan O‘zbekiston Respub-
likasi tashkilotlari tomonidan xorijiy mamlakatlarda olgan foyda miqdorlari.

Bu statistik ma’lumotlar davlat miqyosida shakllantirilmaydi. Shuning uchun IHTTning 1965–2019-yil-
lardagi tahliliy stasistik ma’lumotlar asosida ya’ni xorijiy tashkilotlarga to‘langan daromadlar va ular tomonidan 
to‘langan soliq miqdori to‘g‘risidagi ma’lumotlarni tadqiqot ishida foydlanildi.

Ushbu holat bizga makroiqtisodiy darajada xalqaro ikkiyoqlama soliqqa tortishni bartaraf etish natijasida 
soliq yukining pasayishi ko‘rsatkichini hisoblash imkonini, shuningdek, mikroiqtisodiy darajada ham ushbu 
ko‘rsatkichni soliq to‘lovchilarning soliq hisobini tahlil qilish ma’lumotlariga asoslanib hisoblash mumkin.

O‘zbekiston Respublikasi soliq tizimida ikkiyoqlama soliqqa tortishni bartaraf etish yuzasidan xalqaro 
shartnomalarni qo‘llanilishiga ahamiyat berish kerak va uni sharhini standartlar asosida tahlil qilib xulosa qilish 
zarur. Davlatlar o‘rtasida soliq munosabatlarini to‘g‘ri aniqlash esa, ya’ni soliq kredit yoki soliqni hisobga olish 
tizimidan foydalanishni byudjetga soliq tushumlarini kelib tushishida oqibatlarini ham ko‘rsatish eng muhim 
soliq bazani hisoblash uchun zarur bo‘ladi. 

Xalqaro soliq munosabatlarida soliqlardan bo‘yin tovlash iqtisodiy munosabatlar doirasida mavjud bo‘lib, u 
o‘zida daromadlarning nolegallashishi darajasining hajmini oshiradi va moliyaviy resurslarning hajmini, ularning 
shakllanishi va taqsimlanishi tartiblarini keskin kamayishi olib keladi. 

O‘zbekiston soliq tizimida ikkiyoqlama soliqqa tortishni bartaraf etishda qo‘llaniladigan usullarini to‘g‘ri tan-
lash va ular asosida xalqaro soliq shartnomlar mavjud bo‘lmagan holatda hisoblab chiqish tartib va mexanizm-
larini xalqaro soliq kodeksida mosligini ham e’tiborga olish lozim. 

T A K L I F  V A  T A V S I YA L A R
1.	 O‘zbekiston Respublikasi soliq qonunchiligiga xalqaro soliq munosabatlaridan kelib chiqib, soliq imti-

yozlar va soliq diskriminatsiya asosida milliy soliq qonunchiligida ikkiyoqlama soliq solish usullarini 
kiritish lozim. Bu davlat o‘rtasidagi ikkiyoqlama soliqqa tortish sohasidagi halqaro huquq normalari va 
prinsiplarini sharhlashda hamda amaliyotga tadbiq etishda sharh sifatida qo‘llaniladi.

2.	 Ikkiyoqlama soliqqa tortish munosabatlarida davlatlararo tuzilgan shartnomlarga muvofiq davlatlarning 
soliq organlari tomonidan milliy soliq qonunchiligidagi konsepsiya va kategoriyalarni turlicha izohlash 
natijasida soliq hisob-kitoblarni noto‘g‘ri amalaga oshirish holatlari duch kelmaslik uchun milliy qonun-
chiligida maxsus qoidalarni qo‘llashga doir umumiy tartibda izoh keltirib o‘tishi lozim. 

3.	 Davlatning norezidentlar faoliyatini soliq solish orqali tartibga solishda ikki jihatni ko‘zlagan holda 
amalga oshirishi kerak. Birinchisi, mamlakat byudjeti daromadlarini shakllantirish va ularni ko‘paytirish 
bo‘lsa, ikkinchisi chet el investori hisoblanuvchi norezidentlar faoliyatiga soliq solishni takomillashtirish 
va ularning investitsiyaviy faoliyatini rag‘batlantirish. Intellektual mulk huquqi obyektlariga to‘lov hisob
langan royaltiga yuqori soliq stavkasini qo‘llanilishi chet el kompaniyalarini intellektual mulk obyektlarini 
litsenziyaga berishdan qaytarishi ham mumkin. Bizningcha, intellektual mulk obyektlaridan foydalan-
ganlik uchun royaltiga nisbatan soliq stavkasini pasaytirish mamlakatimizning innovatsion rivojlanishida 
foydali bo‘lishi mumkin. Yuqorida shakllantirilgan ilmiy taklif va amaliy tavsiyalar mamlakatimizda chet el 
investorlarni faoliyatini yanada rivojlantirishga xizmat qiladi. Bundan tashqari bu soliq bazasini kenga
yishiga, shuningdek, rezident va norezidentlarga ikkiyoqlama soliqqa tortishni bartaraf etishda davlat-
lararo konvensiya va shartnomlarini to‘g‘ri qo‘llanilishi hisobiga ularni faolligini oshirish va soliqqa tortish 
tamoyillaridan foydalanib samarali natijalarga erishish imkonini beradi.

